
 

Резеда Шамсуллина 

Балаларым 

 

Ике иңдә ике фәрештәм,  

Янәшәмдә ике бәхетем- 

Назлы кызым, батыр улым,  

Сез бит минем йөрәк маем.  

 

Бер тамырдан яралган гөлләрем, 

Дөньядагы иң зур байлыгым. 

Тормышка ямь бирүче нурларым,  

Куанычым сез, горурлыгым. 

 

Балдан татлы ике җимешем,  

Ходай биргән олуг бүләгем, 

Көн дә шатлык чыганагым, 

Рәхмәтле мин сезгә, балаларым.  

 

Бер-берегезгә гел терәк булыгыз, 

Апам, энем дип гөрләп яшәгез. 

Әтиегез белән мине сөендереп, 

Бәхет учагында мәңге балкыгыз.  

Резеда Шамсуллина  

 

Яңа ел  

 

Яңа елга керик җиңел атлап,  

Калсын иске елда борчулар, 

Үпкә, ачулары арттан иярмәсен, 

Капламасын күңел күген болытлар.  

 

Яңа максат куеп алга барыйк, 

Тайпыйлмыйча берүк юллардан. 

Бәхет, шатлык гел янәшә йөрсен,  

Сәламәтлек булсын һәрчак корычтан. 

 


